
Gwleidyddiaeth Ryngwladol
Actau 6:3

-  “Felly frodyr a chwiorydd, dewiswch saith dyn o'ch plith – dynion mae pawb yn eu parchu ac yn gwybod eu bod yn llawn o'r Ysbryd Glân - dynion sy'n gallu gwneud y gwaith. Dyn ni'n mynd i roi'r cyfrifoldeb yma iddyn nhw.
Mathew 28:18-20
-  Wedyn dyma Iesu'n mynd atyn nhw ac yn dweud, "Dw i wedi cael awdurdod llwyr i reoli popeth yn y nefoedd ac ar y ddaear. 19 Felly ewch i wneud pobl o bob gwlad yn ddisgyblion i mi, a'u bedyddio nhw fel arwydd eu bod nhw wedi dod i berthynas â’r Tad, a'r Mab a'r Ysbryd Glân. 20 A dysgwch nhw i wneud popeth dw i wedi ei ddweud wrthoch chi. Gallwch chi fod yn siŵr y bydda i gyda chi bob amser, nes bydd diwedd y byd wedi dod.
Mathew 7:12

-  Dylech chi bob amser drin pobl eraill fel byddech chi’n hoffi iddyn nhw eich trin chi. Mae'n egwyddor sy'n crynhoi popeth mae Cyfraith Moses ac ysgrifau'r proffwydi'n ei ddweud.
Mathew 23:8

-  "Peidiwch chi â gadael i neb eich galw’n 'Rabbi'. Dim ond un athro sydd gynnoch chi, a dych chi i gyd yn gydradd, fel brodyr a chwiorydd i'ch gilydd. 9 A peidiwch rhoi’r teitl anrhydedd ‘y tad' i neb. Duw yn y nefoedd ydy’ch Tad chi.
1 Pedr 5:3

-  Peidiwch ei lordio hi dros y bobl sy'n eich gofal chi, ond eu harwain trwy fod yn esiampl dda iddyn nhw.
Mathew 22:37-40
-  Atebodd Iesu: "'Rwyt i garu’r Arglwydd dy Dduw â'th holl galon, ac â'th holl enaid a'th holl feddwl.' 38 Dyma'r gorchymyn cyntaf a’r pwysica. 39 Ond mae yna ail un sydd yr un fath: 'Rwyt i garu dy gymydog fel rwyt ti’n dy garu dy hun.' 40 Mae'r cwbl sydd yn y Gyfraith a'r Proffwydi yn dibynnu ar y ddau orchymyn yma."
Lefiticus 19:18

-  Paid dial ar bobl neu ddal dig yn eu herbyn nhw. Rwyt i garu dy gymydog fel rwyt ti'n dy garu dy hun. Fi ydy'r ARGLWYDD.

